Ukupeligwa ikïsu

Pabwandilo Kyala äpelile ikya kumwanya ni kya päsi, Ikïsu kikäli nafyo nafimo, kyali itolo, ingïsi jilinkuja pamwanya pa mïsi amasolofu; mbepo gwa Kyala alinkwalamila pamwanya pamïsi. Kyala alinkuti: Lujeko ulimuli; popäpa lulinkujako ulumuli. Umwene Kyala alinkulkëta ulimuli alinkwaga lununu. Po papo alinkupägulania ulumuli ni ngïsi. Ukufuma namajolo ukwisakufika nulubünju lilinkuja lyo isiku lya kwanda. Po papo Kyala alinkuti: Gujeko umpälänga pakati pa mïsi, go gugatapulaniege amïsi. Alinkugupela umpälänga, alinkugatapulania amïsi gamo galinkuja küsi ku mpälänga agängi galinkuja pamwanga pa mpälänga. Ukufuma namajolo ukwisakufika nulubünju lilinkuja lyo isiku lya bubili. Po papa Kyala alinkuti: Amïsi ga küsi kumpälänga gäbüngäne mbujo bumobwene, ukuti ikïsu ikyumu kibonekege. Bo silinkutendeka buno buno. Kyala alinkusikëta sisisi alinkwage nunu.

Po papo Kyala alinkuti: Ikïsu kimesyege ilïsu, ni fyakumela ifi fikupa iseke, ni mipiki igi gikupa iseke, igi iseke syake sili ni mbeju nkati, ukuköngana nu luko lwako, pamwanya pakïsu. Silinkuja bo buno buno. Kyala alinkukëta sisisi alinkwaga nunu. Ukufuma namajolo ukwisakufika nulubünju lilinkuja lyo isiku lya butatu. Kyala alinkuti: Sijeko ïmuli mu mpälänga, isya kupägulanja umusi ni kilo; syo sïpelege ukuja fimanyilo, fya kumanyilamo utubalilo, na masiku, ni fyinja. Syo simulikege mumpälänga gwa kumwanya sikimulikege ikïsu. Silinkuja bo buno buno. Kyala alinkusikëta sisisi alinkwaga nunu. Ukufuma namajolo ukwisakufika nulubünju lilinkuja lyo isiku lya buna. Po papo Kyala alinkuti: Mmïsi fijemo ifya bümi fifingi itolo, ni njuni, sipululukege pamwanya pa kïsu mumpälänga. Buno buno Kyala alinkufipela ifikulümba ifya munyanja nifipeligwa fyosa ifi fikupakanya mmïsi, mfikolo mfikolo, kangi ni njuni sya mumpälänga uluko nu luko. Kyala alinkusikëta silinkuja nunu. Ukufuma namajolo ukwisakufika nulubünju, lilinkuja lyo isiku lya buhäno. Kyala alinkuti: Ikïsu kije nifipeligwa ifya bümi uluko nu luko, ing'ömbe kangi na kändu kösa aka kikwendela ulwanda, kangi nifinyamäna fyosa ifya nndïsu, ifinywamu ni finändi ifya luko nu luko. Silinkuja bo buno buno. Bo buno buno Kyala alinkufipela ifinyamäna ifya nndïsu iki nnduko lwake, ni finyamäna ifyakuswiligwa iki nnduko lwake, nifingi fyosa ifi fikwendela ulwanda pamwanya pakïsu ifya luko nu luko.

